
«ՎՈՐԼԴ ՎԻԺՆ ԻՆԹԵՐՆԵՅՇՆԼ» ՄԻՋԱԶԳԱՅԻՆ ԲԱՐԵԳՈՐԾԱԿԱՆ 
ԿԱԶՄԱԿԵՐՊՈՒԹՅԱՆ ՀԱՅԱՍՏԱՆՅԱՆ ՄԱՍՆԱՃՅՈՒՂԻ ԿՈՂՄԻՑ  
«ՎՈՐԼԴ ՎԻԺՆ ՀԱՅԱՍՏԱՆ» ԵՐԵԽԱՆԵՐԻ ՊԱՇՏՊԱՆՈՒԹՅԱՆ 
ՀԻՄՆԱԴՐԱՄԻ ՀԵՏ ՀԱՄԱՏԵՂ ԻՐԱԿԱՆԱՑՎՈՂ «ԱՄԱՌԱՅԻՆ  

ՃԱՄԲԱՐԻ ԿԱԶՄԱԿԵՐՊՈՒՄ» ԾՐԱԳՐԻ ՄԱՍԻՆ  
–––––––––––––––––––––––––––––––––––––––––––––––––––––––––––––––––––– 

 

Հիմք ընդունելով «Բարեգործության մասին» օրենքի 13-րդ հոդվածի 2-րդ մասի 

1-ին և 3-րդ կետերը՝ 

 1. Բարեգործական որակել «Վորլդ վիժն ինթերնեյշնլ» միջազգային 

բարեգործական կազմակերպության հայաստանյան մասնաճյուղի կողմից «Վորլդ 

վիժն Հայաստան» երեխաների պաշտպանության հիմնադրամի հետ համատեղ 

իրականացվող`  32,083,333 դրամ ընդհանուր արժողությամբ «Ամառային ճամբարի 

կազմակերպում» ծրագիրը՝ համաձայն հավելվածի:  

 2. Սահմանել, որ ստորև նշված պայմանագրերով նախատեսված գործարքներն 

անմիջականորեն կապված են սույն որոշման 1-ին կետում նշված ծրագրի 

իրականացման հետ և դրա համար ունեն զգալի նշանակություն` 

1) «Վորլդ վիժն ինթերնեյշնլ» միջազգային բարեգործական կազմակերպության 

հայաստանյան մասնաճյուղի (ՀՎՀՀ` 02528755) կողմից «Նորալուսին» սահմանափակ 

պատասխանատվությամբ ընկերության հետ (ՀՎՀՀ՝ 08602616) 2024 թվականի մայիսի 

29-ին կնքված՝ N 493502 պայմանագրում նշված գործարքը, որով նախատեսվում է 

ամառային ճամբարի կազմակերպման ծառայությունների մատուցում` 10,908,333 դրամի 

չափով, առանց ավելացված արժեքի հարկի. 

2) «Վորլդ վիժն Հայաստան» երեխաների պաշտպանության հիմնադրամի 

կողմից (ՀՎՀՀ` 01291909) «Նորալուսին» սահմանափակ պատասխանատվությամբ 

ընկերության հետ (ՀՎՀՀ՝ 08602616) 2024 թվականի մայիսի 29-ին կնքված՝ N 493502F 

պայմանագրում նշված գործարքը, որով նախատեսվում է ամառային ճամբարի 

կազմակերպման ծառայությունների մատուցում՝ 21,175,000 դրամի չափով, առանց 

ավելացված արժեքի հարկի: 

3. «Վորլդ վիժն ինթերնեյշնլ» միջազգային բարեգործական կազմակերպության 

հայաստանյան մասնաճյուղին ծրագրի ավարտից հետո մեկամսյա ժամկետում 

Հայաստանի Հանրապետության կառավարության 2003 թվականի հունվարի 16-ի N 66-Ն 

որոշմամբ հաստատված բարեգործական ծրագրերը բարեգործական որակելու և 

գրանցելու կարգի 25-րդ կետով սահմանված կարգով ներկայացնել ամփոփ 

տեղեկություններ ծրագրի կատարման մասին: 

 

 
 
 
 
 

    ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
                           ՓՈԽՎԱՐՉԱՊԵՏ          Տ. ԽԱՉԱՏՐՅԱՆ 

